
интеграциялашган медиатаълим 

Аннотация: Маълумки, ўқув мақсадлари доимий бўлмайди. Улар 

ижтимоий талаб асосида шаклланади ва жамият ривожланиб боргани 

сари улар ҳам мос тарзда ўзгариб боради. Бугунги ижтимоий талаблардан 

келиб чиқиб, ўқув мақсадлари медиатаълим мақсадлари билан мос 

тушиши керак. Чунки бугунги глобаллашув шароитида ижтимоий 

талаблар ахборот соҳаси билан чамбарчас боғланган. Шу боис, маълум 

бир ўқув фанига интеграциялашган медиатаълимнинг мақсад ва 

вазифаларини аниқлаштириш мақсадга мувофиқ. Бунинг учун 

астрономия фани бўйича умумий ўрта таълимнинг Давлат таълим 

стандарти (ДТС) дан келиб чиқиш тўғри бўлади  

Давлат таълим стандартининг мақсади – умумий ўрта таълим 

тизимини мамлакатда амалга оширилаётган ижтимоий-иқтисодий 

ислоҳотлар, ривожланган хорижий мамлакатларнинг илғор тажрибалари 

ҳамда илм-фан ва замонавий ахборот-коммуникация технологияларига 

асосланган ҳолда ташкил этиш, маънавий баркамол ва интеллектуал 

ривожланган шахсни тарбиялашдан иборат  

Астрономия фани бўйича умумий ўрта ва ўрта махсус, касб-ҳунар 

таълим муассасалари битирувчиларига қўйиладиган малака талаблари 

қуйидагича: 

-астрономик объектларнинг кўринма ҳаракатларини кузата олади, 

олган билимларини тушунтира олади; 

-олам тузилишининг гелиоцентрик тизими бўйича Қуёш 

тизимининг тузилишини баён қила олади; 

-осмон жисмларини ўрганиш орқали кашф этилган қонуниятларни 

ҳамда уларнинг аҳамиятини тушунади ва тушунтириб бера олади; 

-астрономик объектларнинг кўринма ҳаракатларини кузатади, 

таҳлил қилади ва олган билимларини тушунтира олади; 

-осмон жисмлари, уларнинг кўринма ҳаракатини ўрганиш орқали 

кашф этилган қонуниятларни ҳамда уларнинг аҳамиятини тушунтириб 

бера олади. Тегишли қонунларга доир масалаларни еча олади; 

-Ойни кузатиш орқали унинг сирт объектлари (тоғлар, денгизлар ва 

кратерлар) ҳақида билимларга эга бўлади; 

-планеталарнинг коинот аппаратлари ёрдамида олинган суратлари 

орқали уларнинг сирт объектлари ҳақида хулосалар бера олади; 

-назарий билимлар асосида осмон жисмларигача бўлган масофа, 

уларнинг ўлчами ва массасини ҳисоблашга доир масалалар еча олади; 

-осмон жисмларини кузатиш орқали уларнинг сирт объектлари 

ҳақида билимларга эга бўлади; 

-осмон жисмларининг коинот аппаратлари ёрдамида олинган 

суратлари орқали уларнинг сирт объектлари ҳақида хулосалар бера 

олади; 

-астрономик кузатиш асбоблари (телескоп, дурбин) тузилишини, 

ишлаш принципини билади ва улардан фойдалана олади; 

-осмон жисмлари жойлашувига кўра олам қутбини топа олади; 

-олам қутбига кўра уфқнинг томонларини аниқлай олади; 

-жойнинг географик кенглигини билган ҳолда, осмон жисмларининг 

баландлигини аниқлай олади 

